
(Mis)quoting Euripides: 

Περσεὺς πρὸς Ἄργος ναυστολῶν τὸ Γοργόνος 
κάρα κομίζων 
ὦ θεοί, τίν' εἰς γῆν βαρβάρων ἀφίγμεθα 
ταχεῖ πεδίλῳ; διὰ μέσου γὰρ αἰθέρος 
τέμνων κέλευθον πόδα τίθημ' ὑπόπτερον. 
ἔα, τίν' ὄχθον τόνδ' ὁρῶ περίρρυτον 
ἀφρῷ θαλάσσης; παρθένου τ' εἰκώ τινα   
ἐξ αὐτομόρφων λαΐνων τυκισμάτων 
σοφῆς ἄγαλμα χειρός. 

τὸν δ' ἀμφὶ βοῦς ῥιφέντα Βοιωτὸν καλεῖν 
σύν τοι θεῷ χρὴ τοὺς σοφοὺς ἀναστρέφειν 
βουλεύματ' ἀεὶ πρὸς τὸ χρησιμώτερον. 
ἴστω δ' ἄφρων ὢν ὅστις ἄτεκνος ὢν τὸ πρὶν 
παῖδας θυραίους εἰς δόμους ἐκτήσατο, 
τὴν μοῖραν εἰς τὸ μὴ χρεὼν παραστρέφων· 
ᾧ γὰρ θεοὶ διδῶσι μὴ φῦναι τέκνα, 
οὐ χρὴ μάχεσθαι πρὸς τὸ θεῖον, ἀλλ' ἐᾶν.   

οὔτοι προσελθοῦσ' ἡ Δίκη σε, μὴ τρέσῃς, 
παίσει πρὸς ἧπαρ οὐδὲ τῶν ἄλλων βροτῶν 
τὸν ἄδικον, ἀλλὰ σῖγα καὶ βραδεῖ ποδὶ 
στείχουσα μάρψει τοὺς κακούς, ὅταν τύχῃ. 

οὔτοι προσελθοῦσ' ἡ Δίκη σε, μὴ τρέσῃς, 
παίσει πρὸς ἧπαρ οὐδὲ τῶν ἄλλων βροτῶν 
τὸν ἄδικον, ἀλλὰ σῖγα καὶ βραδεῖ ποδὶ 
στείχουσα μάρψει τοὺς κακούς, ὅταν τύχῃ. 

ὦ δυστάλαινα τῆς ἐμῆς αὐθαδίας. 
 ἄλλως ἄρ' ὑμᾶς, ὦ τέκν', ἐξεθρεψάμην, 
ἄλλως δ' ἐμόχθουν καὶ κατεξάνθην πόνοις, 
 στερρὰς ἐνεγκοῦσ' ἐν τόκοις ἀλγηδόνας. 

